З А П И С Н И К

од четвртата седница  на Советот на Општина Богданци

одржана на 03.12.2021 година  
Седницата се одржа во 12.00 часот во просториите на Домот на културата „Бранд Петрушев“-Богданци. 
 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Никола Стратров, Стојанка Јовановиќ, Никола Шелдаров, Елена Шутарова, Динко Олумчев, Стоимир Дронов, Борис Роглев, Марија Нешковска, Љупчо Карапеев, Борис Ванчев и Михаил Тодоров.

За записничар на седницата беше одредена Венера Зелева.
Претседателот на Советот откако констатира дека има кворум за работа и одлучување на Советот ја отвори седницата и најпрво отвори дискусија по записникот од 3-та седница.
Бидејќи немаше забелешки записникот од 3-та седница се усвои со 11 (единаесет) гласа „За“.
Претседателот за работа на седницата го предложи следниот 

ДНЕВЕН РЕД
1. Предлог-Одлука за утврдување на потреба од ажурирање на процената за загрозеност на подрачјето на општина Богданци од сите ризици и опасности;

2. Предлог – Квартален извештај за извршување на Буџетот на Општина Богданци за периодот јули-септември 2021 година;

3. Предлог-Одлука за измена на распоредот на средствата во Буџетот на Општина Богданци за 2021 година (основен буџет);

4. Предлог-Одлука за измена на распоредот на средствата во Буџетот на Општина Богданци за 2021 година (буџет на дотации);

5. Предлог-Одлука за одобрување  на Програмата за изведување на отворено повеќенаменско игралиште и фудбалско игралиште;

6. Предлог-Програма за дополнување на Програмата за урбана опрема во Општина Богданци за 2021 година;

7. Предлог-Одлука за измена на одлуката за формирање на тело  кое ќе ја следи имплементацијата на Локалниот еколошки акционен план (ЛЕАП) на општина Богданци за периодот (2019-2025);

8. Советнички прашања.

Претседателот отвори дискусија по дневниот ред. 
Бидејќи немаше забелешки се премина на гласање и дневниот ред беше усвоен со 11 (единаесет) гласа „За“.

Се премина на работа по усвоениот дневен ред.

Точка 1.  Предлог-Одлука за утврдување на потреба од ажурирање на процената за загрозеност на подрачјето на општина Богданци од сите ризици и опасности
Претседателот отвори дискусија по предложената одлука и најпрво даде збор на претставникот од Центар за управување со кризи кој даде образложение по предложената одлука.
Михаил Тодоров праша дали процената не е ажурирана бидејќи има податоци за пожари од 2012 година и возилата со кои располага, на што беше одговорено дека Центарот за управување со кризи работи само на добиени документи а за некои иако знаат дека има промени немаат добиено официјален документ.

Бидејќи никој  друг не се јави за збор, се премина на гласање по предложената одлука. Одлуката се донесе со 10 (десет) гласа „За“ и 1 (еден) глас „Воздржан“ (Михаил Тодоров).
Точка 2. Предлог – Квартален извештај за извршување на Буџетот на Општина Богданци за периодот јули-септември 2021 година
Претседателот отвори дискусија по предложениот квартален извештај и најпрво и даде збор Симона Савиќ од општинската администрација која даде образложение по извештајот.

Дискусија по кварталниот извештај имаа следните советници: Марија Нешковска која што имаше излагање по кварталниот извештај и истакна дека советничката група на ВМРО-ДПМНЕ нема да го подржи овој квартален извештај кој има мала реализација. Динко Олумчев кој праша како претходниот извештај бил изгласан со 11 гласа „За“. Михаил Тодоров праша зошто се јавува толку разлика во основниот буџет во капитални расходи има многу мала реализација и му наликувало како на предизборно градење, на што доби одговор од администрацијата дека има проекти кои се провлекуваат низ повеќе буџети поради тоа што некои проекти се повеќе годишни, а на некои реализацијата е во два буџета. Никола Шелдаров рече дека кога се прави проект  мора да се планираат и средства во буџетот. Никола Стратров смета дека сите проекти кои се започнати се наоѓаат на веб страната на општината и доколку на некој не му е јасно во однос на буџетското планирање може да ја консултира администрацијата. Исто така истакна дека граѓаните данокот на имот го плаќаат во последниот квартал. Борис Ванчев смета дека пред седниците советниците треба да се подготват и да разгледаат како биле гласани проектите од претходниот совет. Тој смета дека, бидејќи претходниот совет со  11 гласа „За“ ги подржал овие проекти треба да се подржи овој извештај. Тој побара за следните извештаи и буџет советниците за интерна употреба да ги добиваат материјалите и на 6 цифри и се надева дека нема да бидат злоупотребени лични податоци на граѓаните од страна на советниците. Елена Шутарова како советник од претходниот состав потврди дека сите проекти за изградба на улиците беа едногласно прифатени од страна  на претходниот совет.
Бидејќи немаше други дискусии се премина на гласање. Кварталниот извештај се усвои со 6 (шест) гласа „За“, 4 (четири) гласа „Против“ (Стоимир Дронов, Марија Нешковска, Борис Роглев и Марија Нешковска) и 1 (еден) глас „Воздржан“ (Михаил Тодоров). 
Точка 3. Предлог-Одлука за измена на распоредот на средствата во Буџетот на Општина Богданци за 2021 година (основен буџет)
Претседателот отвори дискусија по предложената одлука  и најпрво и даде збор на Симона Савиќ од општинската администрација  која образложи  на што се однесува измената во основниот буџет. 
Михаил Тодоров имаше дискусија во однос на проширувањето затоа што со ребалансот има предвидено зголемување за осветлувањето.

Бидејќи немаше други дискусии се премина на гласање. Одлуката  за измена на распоредот на средствата во Буџетот на Општина Богданци за 2021 година (основен буџет) се донесе со 11 (единаесет) гласа „За“.

Точка 4. Предлог-Одлука за измена на распоредот на средствата во Буџетот на Општина Богданци за 2021 година (буџет на дотации)

Претседателот отвори дискусија по предложената одлука  и најпрво и даде збор на Симона Савиќ од општинската администрација  која образложи  на што се однесува измената во  буџет на дотации. 

Бидејќи немаше  дискусии се премина на гласање. Одлуката  за измена на распоредот на средствата во Буџетот на Општина Богданци за 2021 година (буџет на дотации) се донесе со 11 (единаесет) гласа „За“.

Точка 5. Предлог-Одлука за одобрување  на Програмата за изведување на отворено повеќенаменско игралиште и фудбалско игралиште
Претседателот отвори дискусија по предложената одлука и најпрво и даде збор на Соња Маџирова од општинската администрација која даде образложение по предложената одлука  Љупчо Карапеев имаше прашање  за тоа колку ќе чини изградбата на оваа игралиште и кога се планира да се изгради, на што од администрација му беше одговорено дека Агенција за млади и спорт ќе го гради и се планира да биде во текот на 2022 година.

Бидејќи немаше друга дискусија се премина на гласање. Одлука за одобрување  на Програмата за изведување на отворено повеќенаменско игралиште и фудбалско игралиште

се донесе со 11 (единаесет) гласа „За“.

Точка 6. Предлог-Програма за дополнување на Програмата за урбана опрема во Општина Богданци за 2021 година
Претседателот отвори дискусија по предложената програма и најпрво и даде збор на Соња Маџирова од општинската администрација која даде образложение по предложената програма. Никола Стратров  рече дека иницијативата на ЗГ Полимат 13 е за поздравување и убаво е и советниците да се вклучат во тие тури кои ги организираат.  
Бидејќи немаше друга дискусија се премина на гласање. Програмата за дополнување на Програмата за урбана опрема во Општина Богданци за 2021 година се донесе со 11 (единаесет) гласа „За“.

  Точка 7. Предлог-Одлука за измена на одлуката за формирање на тело  кое ќе ја следи имплементацијата на Локалниот еколошки акционен план (ЛЕАП) на општина Богданци за периодот (2019-2025)
Претседателот отвори дискусија по предложената одлука и најпрво му даде збор на Никола Шелдаров претседател на комисијата за урбанизам, комунални дејности и заштита на животната средина кој рече дека за членови во телото се предлагаат да бидат, Градоначалникот Блаже шапов, Јованка Ампова од општинска администрација, Стојанка Анѓелковиќ и Марија Нешковска од Совет на општината и Дејан Маџиров од НВО. 

Бидејќи немаше никој за дискусија се премина на гласање. Одлуката за измена на одлуката за формирање на тело  кое ќе ја следи имплементацијата на Локалниот еколошки акционен план (ЛЕАП) на општина Богданци за периодот (2019-2025) се донесе со 11 (единаесет) гласа „За“.

Точка 8. Советнички прашања
Претседателот рече дека Градоначалникот е службено отсутен но затоа секој советник има право да постави најмногу по две прашања на кои може да добие писмен одговор или одговорна наредната седница.
Михаил Тодоров праша кој е одговорен за уредувањето по санирање на дефект од комунална хигиена и како второ прашање, праша до каде е постапката за носење на планови за села и Генералниот урбанистички план.
Бидејќи немаше други прашања претседателот ја затвори седницата.
Бр. 08 –1737/1


     
                                        Претседател 

03.12.2021 год.

        

  
           на Советот на Општина Богданци

Богданци





                            Борис Ванчев

